
                                                  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

                                          ՎԵՐԱՀՍԿԻՉ ՊԱԼԱՏ 

---------------------------------------------------------------------------------------------- 

«ՀԱՅԱՍՏԱՆԻ ԱԶԳԱՅԻՆ ԱԳՐԱՐԱՅԻՆ ՀԱՄԱԼՍԱՐԱՆ» ՀԻՄՆԱԴՐԱՄԻՆ 

ՊԵՏԱԿԱՆ ԲՅՈՒՋԵԻՑ ՀԱՏԿԱՑՎԱԾ ՄԻՋՈՑՆԵՐԻ ՕԳՏԱԳՈՐԾՄԱՆ, ՊԵՏԱԿԱՆ 

ՍԵՓԱԿԱՆՈՒԹՅԱՆ ԿԱՌԱՎԱՐՄԱՆ ԵՎ ՕԳՏԱԳՈՐԾՄԱՆ, ԻՆՉՊԵՍ ՆԱԵՎ 

ԳՆՈՒՄՆԵՐԻ ԳՈՐԾԸՆԹԱՑԻ  ՆԿԱՏՄԱՄԲ ԻՐԱԿԱՆԱՑՎԱԾ  

ՎԵՐԱՀՍԿՈՂՈՒԹՅԱՆ ԱՐԴՅՈՒՆՔՆԵՐԻ ՎԵՐԱԲԵՐՅԱԼ 

                                                  

                                            ԸՆԹԱՑԻԿ ՀԱՇՎԵՏՎՈՒԹՅՈՒՆ 

         Վերահսկողության հիմքը` ՀՀ վերահսկիչ պալատի խորհրդի 2015թ.        

       սեպտեմբերի 22-ի թիվ 23/6 որոշում:  

   Վերահսկողության նպատակը` «Հայաստանի ազգային ագրարային 

համալսարան» հիմնադրամին պետական բյուջեից հատկացված միջոցների 

օգտագործման, պետական սեփականության կառավարման և օգտագործման, 

ինչպես նաև գնումների գործընթացի նկատմամբ վերահսկողության իրականացում: 

    Վերահսկողության առարկան` «Հայաստանի ազգային ագրարային համալսարան» 

հիմնադրամին պետական բյուջեից հատկացված միջոցների օգտագործում, 

պետական սեփականության կառավարում և օգտագործում, ինչպես նաև գնումների 

գործընթաց:   

    Վերահսկողությամբ ընդգրկված ժամանակահատվածը`  2014թ.-ի հունվարի             

1-ից մինչև 30.11.2015թ.:  

    Վերահսկողության կատարման ժամկետը` 2015թ.-ի սեպտեմբերի 28-ից մինչև 

2015թ.-ի դեկտեմբերի 31-ը: 

Վերահսկողության օբյեկտը՝ <<Հայաստանի ազգային ագրարային 

համալսարան>> հիմնադրամ: 

    Վերահսկողության մեթոդաբանությունը` Վերահսկողությունն իրականացվել է 

դիտարկման և վերլուծության ձևերով, ինչպես նաև կիրառվել են ֆինանսական, 

արդյունավետության (կատարողական) և համապատասխանության տեսակները: 

Վերլուծության փուլում ամփոփվել և վերլուծվել են դիտարկման  արդյունքում 

ստացված տվյալները: 

  Վերահսկողության արդյունքները` 

       ՀՀ կառավարության 14.06. 2012 թվականի N872-Ն որոշմամբ <<Հայաստանի 

պետական ագրարային համալսարան>> պետական ոչ առևտրային   

կազմակերպությունը վերակազմավորվել է <<Հայաստանի ազգային ագրարային 

համալսարան>> հիմնադրամի (այսուհետ` համալսարան): 

   Համալսարանի՝ որպես բարձրագույն ուսումնական հաստատության հիմնական 

գործունեությունը նպատակաուղղված է ագրարային և հարակից ոլորտները 

բնագիտական, կեսաբանական, տեխնոլոգիական, տնտեսագիտական, 

ճարտարագիտական և այլ ուղղություններով կրթության, հիմնարար և կիրառական 

գիտական հետազոտությունների և ուսումնառության կազմակերպմանը՝ 

հանրակրթական, միջին մասնագիտական, բարձրագույն մասնագիտական, 

հետբուհական մասնագիտական կրթական ծրագրերով և ուսուցման տարբեր ձևերով 

(առկա, հեռակա, հեռավար, դրսեկության)՝ օրենքներով և այլ իրավական ակտերով 

սահմանված կարգով: 

      Համալսարանի գործունեության նպատակը կրթական, գիտական,          

փորձագիտական, խորհրդատվական ուսումնագիտաարտադրական, 

հրատարակչական գործունեության իրականացումն է: 

           Համալսարանի մասնաճյուղերն են Վանաձորի, Սիսիանի, Լեռնային 

Ղարաբաղի Հանրապետության Ստեփանակերտի, <<Խաղողապտղագինեգործության 

գիտական կենտրոն>>, <<Ագրոկենսատեխնոլոգիայի գիտական կենտրոն>>, <<Հրանտ 

Պետրոսյանի անվան հողագիտության, ագրոքիմիայի և մելիորացիայի գիտական 

կենտրոն>> և <<Շիրակի ակադեմիկոս Մ.Թումանյանի անվան պետական 

գյուղատնտեսական քոլեջ>> մասնաճյուղերը:    

      Համալսարանի կազմում գործում են <<Բալահովիտ>> և <<Ոսկեհատ>>   

ուսումնափորձնական տնտեսությունները: Ուսումնափորձնական 

տնտեսություններն իրականացնում են ուսումնական, գիտական և արտադրական 

գործունեություն:   

      Համալսարանը պետական բյուջեից 2014 և 2015թվականներին ֆինանսավորվել է 

բարձրագույն  մասնագիտական, հետբուհական մասնագիտական, միջին 

մասնագիտական,  հանրակրթական  կրթական ծրագրերով, ինչպես նաև 

<<Գիտական և գիտատեխնիկական գործունեության ենթակառուցվածքի 

պահպանում  ու զարգացում>>, <<Գիտական և գիտատեխնիկական գործունեության 

պայմանագրային (թեմատիկ)>>  ծրագրերով:       

      Պետական բյուջեից համալսարանի ֆինանսավորումը  2014 թ-ին կազմել է 

1,082,517.7 հազ. դրամ, այդ թվում. բարձրագույն մասնագիտական կրթական ծրագրով 

573,390.8 հազ.դրամ,  հետբուհական մասնագիտական ծրագրով` 47,118.3 հազ. դրամ, 

միջին մասնագիտական ծրագրով`53,224.0 հազ.դրամ, հանրակրթական ծրագրով` 

63,243.1 հազ. դրամ, <<Գիտական և գիտատեխնիկական գործունեության 

ենթակառուցվածքի պահպանում  ու զարգացում>>  ծրագրով` 233,070.4 հազ. դրամ, 

<<Գիտական և գիտատեխնիկական գործունեության պայմանագրային (թեմատիկ)>> 

ծրագրով` 72,471.1 հազ. դրամ, ինչպես նաև ՀՀ կառավարության 10.07.2014թ. N667 

որոշմամբ պահուստային ֆոնդից ԼՂՀ-ում ուսումնափորձնական-արտադրական 

բազայի հիմնման նպատակով հատկացվել է 40,000.0 հազ. դրամ:   

   Պետական բյուջեից համալսարանի ֆինանսավորումը 2015 թ-ի ինն ամսում կազմել 

է 814,756.4 հազ. դրամ, այդ թվում. բարձրագույն մասնագիտական կրթական ծրագրով 

468,256.1 հազ.դրամ,  հետբուհական մասնագիտական ծրագրով` 54,951.0 հազ. դրամ, 

միջին մասնագիտական ծրագրով`55,578.0 հազ.դրամ, հանրակրթական ծրագրով` 

35,477.5 հազ. դրամ, <<Գիտական և գիտատեխնիկական գործունեության 

ենթակառուցվածքի պահպանում  ու զարգացում>>  ծրագրով` 162,431.0հազ. դրամ, 

<<Գիտական և գիտատեխնիկական գործունեության պայմանագրային (թեմատիկ)>> 

ծրագրով` 38,062.8 հազ. դրամ:   

                                            

                               Բյուջետային միջոցների օգտագործում 

                Բարձրագույն և հետբուհական մասնագիտական կրթություն         

   Համալսարանի կողմից տրամադրված տեղեկատվության ուսումնասիրության 

արդյունքում պարզվեց`  hամալսարանը (այդ թվում մասնաճյուղերը) բարձրագույն և 

հետբուհական մասնագիտական կրթական ծրագրերն իրականացնում է 36 

մասնագիտությունների գծով:  01.01.2014թ.-ի դրությամբ առկա և հեռակա 

ուսուցմամբ, վճարովի և անվճար համակարգի ուսանողների թիվը կազմել է 9816,  

01.01.2015թ.-ի դրությամբ`10467: 

          <<Բարձրագույն մասնագիտական կրթության>> ծրագրի (բակալավր, 

մագիստրոս) շրջանակներում ՀՀ կրթության և գիտության նախարարության 

(այսուհետ՝ նախարարություն) և համալսարանի միջև 03.02.2014թ.-ի կնքված    

N094102-10Բ պայմանագրով միջին տարեկան 601 սովորողի ուսանողական 

նպաստների ձևով ուսման վարձի լրիվ փոխհատուցումը (ավճար) կազմել է 482,638.2 

հազ. դրամ,  18.11.2014թ.-ին կնքված N094102-10 Բ/Հ համաձայնագրով միջին 

տարեկան 603 սովորողի հաշվով` 508,747.8 հազ. դրամ:   

      29.01.2015թ.-ին կնքված N094102-10Բ պայմանագրով միջին տարեկան 592 

սովորողի հաշվով  2015թ.-ի համար նախատեսվել է  541,393.7 հազ. դրամ:  

   Նախարարության և համալսարանի միջև 03.02.2014թ.-ի կնքված N094103-10Բ 

պայմանագրով համապատասխան առաջադիմություն ունեցող ուսանողներին 

նախատեսվել է կրթաթոշակ մինչև  36,253.0 հազ. դրամ, 21.11.2014թ.-ին կնքված N 

094103-10 Բ/Հ համաձայնագրով 33,706.5 հազ. դրամ:     

    29.01.2015թ.-ի կնքված N 094103-10Բ պայմանագրով 2015թ.-ի համար նախատեսվել 

է մինչև 37,296.0 հազ. դրամ: 

       Կրթաթոշակի հաշվարկվման համար հիմք է ընդունվել և հաշվարկը կատարվել է 

ՀՀ կառավարության 25.10.1994թ.-ի N217 որոշմամբ սահմանված կրթաթոշակի 

չափերին համապատասխան: 

     <<Հետբուհական մասնագիտական կրթության>> ծրագրի շրջանակներում   

նախարարության և համալսարանի միջև 05.03.2014թ.-ի կնքված N094203-10Հ 

պայմանագրով միջին տարեկան 20 ասպիրանտի ուսանողական նպաստների ձևով 

ուսման վարձի լրիվ փոխհատուցումը (ավճար) կազմել է 13,103.2 հազ. դրամ, 

01.12.2014թ.-ին կնքված N094203-10 Հ/Հ համաձայնագրով 21  ասպիրանտի համար՝ 

14,938.3 հազ. դրամ:     

     13.02.2015թ.-ի կնքված N094203-10Հ պայմանագրով միջին տարեկան 20 

ասպիրանտի հաշվով 2015թ.-ի համար նախատեսվել է 15,148.7 հազ. դրամ:  

        Նախարարության և համալսարանի միջև 05.03.2014թ.-ի կնքված N094204-10Հ 

պայմանագրով նախատեսվել է արտադրությունից կտրված ասպիրանտներին 

կրթաթոշակ մինչև 5,180.0 հազ. դրամ, 21.11.2014թ.-ին կնքված N094204-10Հ/Հ 

համաձայնագրով՝ 5,640.0 հազ. դրամ:   

      13.02.2015թ.-ին  կնքված N094204-10Հ պայմանագրով  2015թ.-ի համար 

նախատեսվել է մինչև 5,328.0 հազ. դրամ:   

        Կրթաթոշակի հաշվարկման համար հիմք է ընդունվել և հաշվարկը կատարվել է 

ՀՀ կառավարության 29.11.2007թ.-ի N1403-Ն որոշմամբ ասպիրանտների համար 

սահմանված կրթաթոշակի չափերին համապատասխան: 

          Համաձայն ՀՀ կառավարության 16.04.2015թ.-ի N 388-Ն որոշման հավեված N 2-ի 

համալսարանի ուսանողական նպաստների ձևով ուսման վարձի լրիվ 

փոխհատուցմամբ (ավճար)  առկա ուսուցմամբ բակալավրի կրթական ծրագրով 

ընդունելությանը հատկացվել է 121 տեղ: ՀՀ կրթության և գիտության նախարարի 

հրամաններով և Գնահատման թեստավորման կենտրոնի կողմից ներկայացված 

ընդունելության ցուցակներով ուսման վարձի լրիվ փոխհատուցմամբ (ավճար)  

բակալավրի կրթական ծրագրով ընդունելության ընդհանուր տեղերը կազմել է 126: 

   Համալսարանի համակազմի (կոնտինգենտի) կատարման վերաբերյալ 01.10.2015թ.-

ին  նախարարություն ներկայացված հաշվետվությամբ բակալավրի կրթական 

ծրագրով ուսանողական նպաստների ձևով ուսման վարձի լրիվ փոխհատուցմամբ 

ուսանողների ընդունելությունը ցույց է տրվել 139 ուսանող կամ նախատեսվածից 13-

ով ավելի:  

        Վերահսկողության ընթացքում նախարարությանն ուղղված համալսարանի 

ռեկտորի 27.11.2015թ.-ի N33/01-19-2064 գրությամբ բակալավրի կրթական ծրագրով 

ուսանողական նպաստների ձևով ուսման վարձի լրիվ փոխհատուցմամբ 

ուսանողների ընդունելության թիվը համակազմի (կոնտինգենտի) կատարման 

վերաբերյալ ճշտված հաշվետվությամբ  ներկայացվել է 126 ուսանող: Ճշտված 

հաշվետվության  տվյալներով նախարարության և համալսարանի միջև 30.11.2015թ.-ի 

դրությամբ կնքված համաձայնագիր առկա չէր: 

        Համակազմի (կոնտինգենտի) կատարման վերաբերյալ նախարարություն 

ներկայացված 2014թ.-ի հաշվետվությանների ուսումնասիրությամբ, ընդունված 

մեթոդիկայով (ՀՀ կրթության և գիտության նախարարի 26.07.2015թ.-ի N 625- Ա/Ք 

հրամանով հաստատվել և արդեն գործում է անվճար սովորողների միջին տարեկան 

թվի հաշվարկման մեթոդական ցուցումները) հաշվարկման արդյունքում 

նախարարության և համալսարանի միջև կնքված պայմանագրով, այնուհետև 

համաձայնագրով սահմանված անվճար սովորողների միջին տարեկան թվի 

տարբերություն չհայտնաբերվեց: 

        Բարձրագույն (բակալավր, մագիստրոս) մասնագիտական կրթական ծրագրով 

նախատեսված բյուջետային միջոցների հաշվարկի ուսումնասիրությունից պարզվեց, 

որ բյուջետային միջոցների հաշվարկման համար հիմք է ընդունվել ՀՀ 

կառավարության 25.10.1994թ.-ի N 504 որոշման 2-րդ կետի պահանջի համաձայն ՀՀ 

կրթության և գիտության նախարարի կողմից 03.01.1995թ.-ի հրամանով հաստատված 

դասախոս-ուսանողներ (անվճար) հարաբերակցության հաշվարկային թվերը, որը 

համալսարանի համար սահմանված է 1 դասախոս 6 ուսանող հարաբերակցությամբ: 

Այն 2014թ.-ին կազմել է 101 դասախոս (603:6), 2015թ.-ին՝ 99 դասախոս (592:6): 

Գրասենյակային ապրանքների և նյութերի, ուսանողական հանրակացարանում 

ապրող մեկ սովորողի, կապի ծառայությունների, էլեկտրաէներգիայի, ջրմուղ-

կոյուղու, փափուկ գույքի (ուսանողական հանրակացարաններում ապրող անվճար 

սովորողների համար), ներքին գործուղումների և կոմունալ  ծախսերի հաշվարկման 

համար հիմք է ընդունվել պետական բյուջեի կրթության ոլորտի 2014 և 2015 

թվականներին ծախսերի հաշվարկման հաշվարկային նորմատիվները: 

      Բարձրագույն (բակալավր,  մագիստրոս) մասնագիտական կրթական ծրագրերով 

նախատեսված բյուջետային միջոցների հաշվարկման համար հիմք է ընդունվել նաև 

համալսարանի ղեկավար, վարչական, տնտեսական, ուսումնաօժանդակ և այլ 

անձնակազմի հաստիքային միավորները: Համաձայն տրամադրված 

տեղեկատվության ղեկավար և վարչական անձնակազմի հաստիքային միավորների 

թիվը 2014 և 2015 թվականներին կազմել է 125 միավոր, տնտեսական, 

ուսումնաօժանդակ և այլ անձնակազմինը՝ 400 միավոր: Մեկ հաստիքային միավորի, 

ինչպես նաև դասախոսի մեկ դրույք աշխատավարձը հաշվարկվել է նվազագույն 

միջին աշխատավարձի չափով 2014թ.-ին՝ 66138 դրամ, 2015թ.-ին՝ 69445 դրամ: 

     Նախարարության և համալսարանի միջև 2014թ.-ին կնքված պայմանագրով, 

այնուհետև համաձայնագրով և 2015թ.-ին կնքված պայմանագրով նախատեսված 

բյուջետային միջոցները սովորողների միջին տարեկան թվով և վերը նշված  

հաշվարկային նորմատիվներով հաշվարկելու արդյունքում տարբերություններ 

չհայտնաբերվեցին:       

        Համակազմի (կոնտինգենտի) կատարման վերաբերյալ նախարարություն 

ներկայացված հաշվետվության ձևը որևէ իրավական ակտով հաստատված չէ:        

Գործող հաշվետվության ձևում չի լրացվում պրոֆեսորադասախոսական, ղեկավար, 

վարչական, տնտեսական, ուսումնաօժանդակ և այլ  անձնակազմի թվի,  դրանց 

աշխատավարձի ֆոնդերի, ժամավարձով վարձատրվող մանկավարժական ժամերի 

քանակի, և ժամավարձով վարձատրվող մանկավարժական  աշխատավարձի ֆոնդի 

վերաբերյալ տվյալները: 

     Ղեկավար, վարչական, տնտեսական, ուսումնաօժանդակ և այլ  անձնակազմի 

աշխատավարձի ֆոնդը կազմում է նախարարության և համալսարանի միջև 2014 և 

2015 թվականներին կնքված պայմանագրերով նախատեսված միջոցների 75 %-ից 

ավելի, սակայն  բյուջետային միջոցների նախատեսման հաշվարկում ընդգրկելու 

նպատակով դրանց հաստիքային միավորների համար նորմատիվներ սահմանված 

չեն: 

                                         Միջին մասնագիտական կրթություն 

ՀՀ կառավարության 14.06.2012թ. թիվ 872-Ն որոշմամբ հաստատված 

<<Հայաստանի ազգային ագրարային համալսարան>> հիմնադրամի (այսուհետ 

համալսարան) կանոնադրության համաձայն, համալսարանը միջին 

մասնագիտական կրթական ծրագրով ուսուցումը կազմակերպում է Վանաձորի, 

Սիսիանի, <<Շիրակի ակադեմիկոս Մ.Թումանյանի անվան գյուղատնտեսական 

քոլեջ>> մասնաճյուղերի, ինչպես նաև համալսարանի կազմում գործող քոլեջի 

միջոցով: 

Համալսարանը միջին մասնագիտական կրթական ծրագիրն իրականացնում է 

նախարարության կողմից տրված լիցենզիաների առկայության պայմաններում: 

Երևանի և Շիրակի մասնաճյուղերը 2014 և 2015 թվականներին անվճար 

սովորողների համար ընդունելությունն իրականացրել է ՀՀ կրթության և գիտության 

նախարարի հրամաններով սահմանված տեղերին համապատասխան: Վանաձորի և 

Սիսիանի մասնաճյուղերն ընդունելություն չեն ունեցել: 

Նախարարության և համալսարանի միջև 2014թ. հոկտեմբերի 15-ին կնքված 

N03.02.01-53/1 համաձայնագրի համաձայն  միջին տարեկան 206 սովորողների 

ուսման վարձի լրիվ փոխհատուցման (անվճար) համար նախատեսվել է 45,016.0 

հազ.դրամ, N03.02.02-53/1 համաձայնագրով միջին տարեկան 144 սովորողի 

կրթաթոշակի համար՝ 8,208.0 հազ.դրամ 

Հատկացված 45,016.0 հազ.դրամից 41,900.0 հազ.դրամը կամ 93,08%-ը կազմել է 

աշխատավարձի ֆոնդը, կոմունալ ծախսերը՝  2,460.0 հազ.դրամ կամ 5,46%,  

գրասենյակային և տնտեսական ծախսերը՝ 400.0 հազ.դրամ կամ 0,89%, այլ ծախսերը՝ 

256.0 հազ.դրամ կամ 0,57%:  

Նախարարության և համալսարանի միջև 2015թ. հունվարի 29-ին կնքված  

N03.02.01-53 պայմանագրով միջին տարեկան 229 սովորողի ուսման վարձի լրիվ 

փոխհատուցման (անվճար) համար նախատեսվել է 50,678.0 հազ.դրամ, միջին 

տարեկան 160 սովորողի կրթաթոշակի համար N03.02.02-53 պայմանագրով՝ 9,120.0 

հազ.դրամ:  

01.10.2015 թվականի դրությամբ ֆինանսավորումը կազմել է 

համապատասխանաբար 46,778.0 հազ.դրամ և 8,800.0 հազ.դրամ: 

Հատկացված 46,778.0 հազ.դրամից 44,070.0 հազ.դրամը կամ 94,21% կազմել է 

աշխատավարձի ֆոնդը, գործառնական և բանկային ծախսերը 728.0 հազ.դրամ, կամ 

1,56%,  կոմունալ ծախսերը 1,980.0 հազ.դրամ, կամ 4,23%:  

Համալսարանի կողմից տրամադրված հաշվետվությունների համաձայն, 

2014թ. և 2015թ. (առ 01.10.2015թ) նախատեսված ֆինանսական միջոցներն 

ամբողջությամբ ֆինանսավորվել են: Ծախսերը կատարվել են նախահաշվով 

նախատեսված հոդվածներին համապատասխան:  

Տրամադրված տեղեկատվության համաձայն 2014 թվականին քոլեջ (այդ թվում 

մասնաճյուղերը) ավարտած 131 շրջանավարտներից 13-ը, կամ 9.9%-ը ընդունվել են 

համալսարանի առկա և հեռակա ուսուցման 2-րդ և 3-րդ կուրսեր, 2015 թվականին՝  

177 շրջանավարտներից 73-ը, կամ 41.2%-ը: 

                                                   Հանրակրթական ուսուցում 

 Համալսարանը հանրակրթական ծրագիրն (ավագ դպրոցի կրթական ծրագրեր) 

իրականացրել է իր կազմում գործող <<Հանրակրթական ծրագրերի ուսուցման 

վարժարան>>-ի  (այսուհետ վարժարան) միջոցով: 

Վարժարանը բնագիտամաթեմատիկական հոսքով ավագ դպրոցի կրթական 

ծրագրով ուսուցում իրականացնող և ուսումնամեթոդական գործընթաց 

կազմակերպող կառուցվածքային ստորաբաժանում է, որը գործում է առանձին 

մասնաշենքում (գործունեության հացեն  ք.Երևան Կորյունի 19):   

ՀՀ կրթության և գիտության նախարարի 21.04.2003թ թիվ 256-Ա/Ք հրամանով 

<<Հայկական պետական գյուղատնտեսական ակադեմիա>> ՊՈԱԿ-ին տրվել է 

միջնակարգ (լրիվ) ընդհանուր կրթության գործունեություն իրականացնելու  թիվ 182 

լիցենզիան (այսուհետ թիվ 182 լիցենզիա): 03.07.2006թ թիվ 557-Ա/Ք հրամանով 

փոփոխություն է կատարեվել թիվ 256-Ա/Ք հրամանում, համաձայն որի թիվ 182 

լիցենզիան վերաձևակերպվել է <Հայաստանի ագրարային համալսարան> ՊՈԱԿ-ի 

անվամբ:  

Նախարարի մեկ այլ  09.08.2010թ թիվ 1287-Ա/Ք  հրամանի 2-րդ կետով ուժը 

կորցրած է ճանաչվել նախարարի 21.04.2003թ թիվ 256-Ա/Ք հրամանը և դրա հիմքով 

տրված թիվ 182 լիցենզիան, իսկ առաջին կետով հանձնարարվել է <<Հայաստանի 

ագրարային համալսարան>> ՊՈԱԿ-ին տալ միջնակարգ ընդհանուր 3-րդ աստիճանի 

կրթական ծրագրով առկա ուսուցմամբ, սահմանային 340 տեղով գործունեության 

լիցենզիա:  

Նախարարի 12.04.2013թ թիվ 381-Ա/Ք  հրամանով,  09.08.2010թ. թիվ 1287-Ա/Ք 

հրամանի 2-րդ կետով ուժը կորցրած ճանաչված թիվ 182 լիցենզիան 

վերաձևակերպվել է <Հայաստանի ազգային ագրարային համալսարան> 

հիմնադրամի անվամբ: 

Տրամադրված տեղեկատվության համաձայն վարժարանն իր գործունեության 

հասցեում չունի ֆիզիկայի, քիմիայի և կենսաբանության լաբորատորիաներ: 

Լաբորատոր աշխատանքներն իրականացվում են վարժարանից դուրս՝ 

համալսարանի (ք. Երևան Տերյան 74) համապատասխան լաբորատորիաներում: 

    Նախարարության և համալսարանի միջև 2014թ հոկտեմբերի 10-ին, կնքված  

NՀՀԿԳՆԾՁԲ-ՀԿ-14/38-Հ1> համաձայնագրի համաձայն միջին տարեկան 303,7 

աշակերտի հաշվով վարժարանին նախատեսվել է 63,094.2 հազ.դրամ: 

Հատկացված միջոցներից 53,471.0 հազ.դրամը կամ 84,75%-ը կազմել է 

աշխատավարձի ֆոնդը, 9,090.0 հազ.դրամը կամ 14,4%-ը՝ կոմունալ ծախսերը, 533,2 

հազ.դրամը կամ 0,85%-ը՝ գրասենյակային և տնտեսական ծախսերը:  

Նախարարության և համալսարանի միջև միջին տարեկան 244 աշակերտի 

հաշվով 02.02.2015 թվականին կնքվել է 53,366.4 հազ.դրամի NՀՀԿԳՆԾՁԲ-ՀԿ-15/38 

պայմանագիրը:  

Առ 01.10.2015թ. դրությամբ  ֆինանսավորումը կազմել է 35,168,5 հազ.դրամ: 

Հատկացված միջոցներից 33,478.5 հազ.դրամը կամ 95,2% կազմել է աշխատավարձի 

ֆոնդը, 1,290.0 հազ.դրամը, կամ 3.7%-ը կոմունալ ծախսերը, 400.0 հազ.դրամը, կամ 

1,1%-ը գրասենյակային և տնտեսական ծախսերը: 

Համալսարանի կողմից տրամադրված հաշվետվությունների համաձայն, 

2014թ. և 2015թ. (առ 01.10.2015թ) նախատեսված ֆինանսական միջոցներն 

ամբողջությամբ ֆինանսավորվել են: Ծախսերը կատարվել են նախահաշվով 

նախատեսված հոդվածներին համապատասխան:  

Նախարարության և համալսարանի միջև կնքված համաձայնագրերով, 2014 

թվականին ճշտված միջին տարեկան աշակերտների թվի, ինչպես նաև 2015թ. կնքված 

պայմանագրով նախատեսված միջին տարեկան աշակերտների թվի և դրանց 

համապատասխան հաշվարկված ֆինանսական միջոցների նախատեսման 

տարբերություն չհայտնաբերվեց: 

Տրամադրված տեղեկատվության համաձայն 2014թ. վարժարանի 109 

շրջանավարտներից  83-ը, կամ 76%-ը ընդունվել են համալսարանի տարբեր 

ֆակուլտետներ, իսկ 2015 թվականին՝ 87 շրջանավարտներից  67-ը, կամ 77%-ը: 

                            Գիտական և գիտատեխնիկական գործունեություն       

    <<Գիտական և գիտատեխնիկական գործունեության ենթակառուցվածքի 

պահպանում  ու զարգացում>> ծրագիրը համալսարանն իրականացնում է 4 

գիտական կենտրոնների և 8 լաբորատորիաների միջոցով: 

  <<Գիտական և գիտատեխնիկական գործունեության ենթակառուցվածքի 

պահպանում  ու զարգացում>> ծրագրով   2014թ.-ին կնքվել է 12 պայմանագիր (4 

գիտական կենտրոն, 8 լաբորատորիա)  233.070.4 հազ. դրամի չափով, որը 

ամբողջությամբ ֆինանսավորվել է: Վերահսկողություն է իրականացվել 

համալսարանի <<Հ.Պետրոսյանի անվան Հողագիտության, ագրոքիմիայի և 

մելորացիայի գիտական կենտրոն>>, <<Պարենամթերքի տեխնոլոգիաների, սննդի 

անվտանգության և կենսատեխնոլոգիաների ԳՀԻ>>, <<Անասնաբուժության և 

անասնաբուծության սանիտարական փորձաքննության պրոբլեմային 

լաբորատորիա>>-ի <<Գիտական և գիտատեխնիկական գործունեության 

ենթակառուցվածքի պահպանման ու զարգացման>> ծրագրի (այսուհետ ծրագիր) 

իրականացման համար պետական բյուջեից դրամաշնորհի ձևով հատկացված 

միջոցների օգտագործման նկատմամբ:          

     ՀՀ կրթության և գիտության նախարարության պետական կոմիտեի (այսուհետ 

պետական կոմիտե) և համալսարանի միջև 29.01.2014թ.-ին կնքվել է N10-15/1-3 

պայմանագիրը, որով ծրագրի իրականացման նպատակով  <<Հ.Պետրոսյանի անվան 

Հողագիտության, ագրոքիմիայի և մելորացիայի գիտական կենտրոն>>-ին 

նախատեսվել է 85,502.9 հազ. դրամ, որը ֆինանսավորվել է ամբողջությամբ: 

Միջոցները ծախսվել են նախահաշվով նախատեսված հոդվածներին 

համապատասխան:  

    Նախահաշվով նախատեսված միջոցներից  63,828.0 հազ. դրամը կազմել է 

աշխատավարձը և եկամտային հարկը, 17,174.9 հազ. դրամը` տնտեսական և այլ 

ծախսերը: Պայմանագրով նախատեսված աշխատանքների կատարման ժամկետ է 

սահմանվել 01.01.2014թ.ից մինչև 31.12.2014թ –ը:  Հայտում և պայմանագրի թիվ 1 

հավելվածում (առաջադրանք) նշված  աշխատանքների (դաշտային վեգետացիոն և 

լաբորատոր հետազոտությունների իրականացում, հողերի քիմիական, 

ֆիզիկաքիմիական տարբեր անալիզների կատարում)  կատարման  վերաբերյալ  

ներկայացվել է ամփոփ  հաշվետվություն, որը համապատասխանում է 

պայմանագրով նախատեսված առաջադրանքին: Կատարված աշխատանքների 

վերաբերյալ հրատարակվել է 43 գիտական աշխատություն (այդ թվում  13-ը 

անգլերեն, 10-ը ռուսերեն լեզուներով,  որոնք զեկուցվել են Ռուսաստանում, 

Վրաստանում, Միացյալ Արաբական Էմիրություններում և Հայաստանում 

անցկացված միջազգային գիտաժողովներում):   

    Պետական կոմիտեի և համալսարանի միջև 29.01.2014թ.-ին կնքվել է N10-15/1-5 

պայմանագիրը, որով ծրագրի իրականացման նպատակով պարենամթերքի 

տեխնոլոգիաների, սննդի անվտանգության և կենսատեխնոլոգիաների ԳՀԻ–ին  

նախատեսվել է 16,104.4 հազ. դրամ, որը ֆինանսավորվել է ամբողջությամբ:       

Միջոցները ծախսվել են նախահաշվով նախատեսված հոդվածներին 

համապատասխան:  

Նախահաշվով նախատեսված միջոցներից  14,892.0 հազ. դրամը կազմել է 

աշխատավարձը և եկամտային հարկը, 1,212.4 հազ. դրամը` տնտեսական և այլ 

ծախսերը: Պայմանագրով աշխատանքների կատարման ժամկետ է սահմանվել  

08.01.2014թ.-ից մինչև 31.12.2014թ.–ը: Պայմանագրի թիվ 1 հավելվածում 

(առաջադրանք) նշված աշխատանքների (կաթնաթթվային մանրէների և 

բիֆիդոբակտերիաների գենոֆոնդի ստեղծում, պահպանում և նրանց օգտագործումը 

կաթնամթերքների արտադրությունում և անվտանգության ապահովում) կատարման 

վերաբերյալ ներկայացված ամփոփ հաշվետվությունը համապատասխանում է 

պայմանագրով  նախատեսված առաջադրանքին: Ծրագրի կատարման վերաբերյալ 

աշխատակիցները մասնակցել են միջազգային գիտաժողովների Հայաստանում և 

արտերկրում, որտեղ կատարված հետազոտությունների վերաբերյալ հանդես են եկել 

զեկուցումներով, տպագրվել և հրատարակման է հանձնել 4 գիտական հոդված: 

Հոդվածներ են տպագրվել հայկական և արտասահմանյան ամսագրերում:         

   Պետական կոմիտեի և համալսարանի միջև 29.01.2014թ.-ին կնքվել է N10-15/1-11 

պայմանագիրը, որով ծրագրի իրականացման նպատակով  Անասնաբուժության և 

անասնաբուծության սանիտարական փորձաքննության պրոբլեմային 

լաբորատորիային  նախատեսվել է 13,262.4 հազ. դրամ, որը ֆինանսավորվել է 

ամբողջությամբ: Միջոցները ծախսվել են նախահաշվով նախատեսված հոդվածներին 

համապատասխան:  

     Նախահաշվով նախատեսված միջոցներից  12,264.0 հազ. դրամը կազմել է 

աշխատավարձը և եկամտային հարկը, 998.4 հազ. դրամը` տնտեսական և այլ 

ծախսերը: Պայմանագրով աշխատանքների կատարման ժամկետ է սահմանվել  

08.01.2014թ.ից մինչև 31.12.2014թ –ը:      

     Պայմանագրի թիվ 1 հավելվածով (առաջադրանք) նախատեսվել է իրականացնել 

<<Խոշոր եղջերավոր կենդանիների մատղաշների հակասալմոնելյոզային 

կենսապատրաստուկ>>-ի ստացման աշխատանքները: Ծրագրի կատարման 

վերաբերյալ ներկայացված ամփոփ հաշվետվությունը  համապատասխանում է 

պայմանագրով  նախատեսված առաջադրանքին:    

    2015թ.-ին պետական կոմիտեի և համալսարանի միջև կնքվել է 12 պայմանագիր (4 

գիտական կենտրոն, 8 լաբորատորիա) 247,418.0 հազ. դրամի չափով: Առ 01.10.2015թ. 

դրությամբ ֆինանսավորումը կազմել է 162,430.1 հազ. դրամ:  2015թ.-ի 

պայմանագրերով  նախատեսված աշխատանքները դեռևս ընթացքի մեջ են, որի 

վերաբերյալ հաշվետվությունները կներկայացվեն հաջորդ տարվա սկզբին:      

      «Գիտական և գիտատեխնիկական գործունեության պայմանագրային (թեմատիկ) 

ֆինանսավորման կարգը հաստատելու մասին» ՀՀ կառավարության 2001 թվականի 

նոյեմբերի 17-ի N 1122  որոշմամբ սահմանված կարգով (այսուհետ`կարգ)   

պետական կոմիտեի և  համալսարանի   համապատասխան  աշխատակիցների  միջև   

2013 -2014 թ.թ.  կնքվել են 11 գիտական թեմաների  ֆինանսավորման 141,005.8 

հազ.դրամի թվով 11 պայմանագրեր: Թեմատիկ աշխատանքների ավարտը 

նախատեսվել է  մինչև 2015թ-ի վերջը : 

    Կատարված գիտական  աշխատանքները համապատասխանում են նախատեսված 

առաջադրանքներին: Ֆինանսական   հաշվետվությունները  ընդունվել են 

պատվիրատուի կողմից  և   փորձագիտական խորհուրդների կողմից տրված  

դրական եզրակացության հիման վրա կատարվել է պայմանագրերով նախատեսված  

141,005.8 հազ.դրամի վճարումը: Կարգով սահմանված  ընթացակարգերը  

պահպանվել  են: 

           Պետական սեփականության կառավարում և օգտագործում 

ՀՀ  կառավարության 2012թ. հունիսի   14-ի թիվ 872  որոշմամբ (այսուհետ` 

որոշում) և  հավելվածներով   հաստատվել են համալսարանի կանոնադրությունն ու 

անորոշ ժամկետով, անհատույց  օգտագործման  իրավունքով  համալսարանին 

հանձնված  անշարժ գույքի  և  հողատարածքների  ցուցակները: 

   2014  և  2015 թվականներին  համալսարանը պահպանել է որոշմամբ հաստատված 

կանոնադրական արգելքի պահանջները.` իրեն  անորոշ ժամկետով ,անհատույց  

օգտագործման  իրավունքով  հանձնված անշարժ գույքը և հողատարածքները  չի 

օտարել,  չի գրավադրել  և  անհատույց  օգտագործման  չի  հանձնել  (կետ 21,6-րդ 

ենթակետ):  

2014 և 2015 թվականներին  համալսարանը անշարժ գույք ձեռք  չի  բերել: 

    Տրամադրված   տեղեկատվության   համաձայն 2014թ.-ին   համալսարանը Երևան 

քաղաքում գտնվող իրեն ամրացված շենքերի տարածքներից ուղղակի 

վարձակալության  8  պայմանագիր է   կնքել  7 տնտեսվարող  սուբյեկտների  հետ  

մեկ տարի ժամկետով: Այդ պայմանագրերի համաձայն վարձակալության է հանձնել 

1.416.6  քառ. մետր տարածք:  2014թ.վարձակալների կողմից  վճարվել է 7,008.2 հազ. 

դրամ վարձավճար, որը փոխանցվել  է պետական բյուջե: Վարձավճարի պարտքեր 

չեն գոյացել: 

   2015թ-ին համալսարանը  տարածքի վարձակալության 10 պայմանագիր է կնքել 9 

տնտեսվարող սուբյեկտների հետ: Այդ պայմանագրերի հիման վրա  համալսարանը  

Երևան քաղաքում  գտնվող իրեն  ամրացված  շենքերի տարածքներից   

վարձակալության  է հանձնել  1,433.8 քառ. մետր տարածք: 2015թ նոյեմերի 15-ի 

դրությամբ վարձակալների  կողմից  վճարվել է    7,230.0 հազ. դրամ վարձավճար, որը     

փոխանցվել է պետական բյուջե: Վարձավճարի պարտքեր չեն գոյացել:  

   Վարձակալության պայմանագրերը կնքվել  են  ՀՀ  քաղաքացիական օրենսգրքի  33-

րդ  գլխում սահմանված նորմերին համապատասխան, բխում են «Հիմնադրամների 

մասին» ՀՀ օրենքի 8-րդ հոդվածի և որոշմամբ հաստատված համալսարանի  գործող  

կանոնադրական իրավասություններից` (կետ 22)  : 

Վարձակալված տարածքների հատկացումը  և դրանց վարձավճարների չափերը 

սահմանվել են ՀՀ կառավարության 2005թ. սեպտեմբերի 28-ի թիվ  2116-Ն  և  2009թ. 

ապրիլի  9-ի թիվ 349-Ն որոշումներին  համապատասխան: Ընդ որում , 

վարձակալված տարածքների մեկ քառակուսի մետրի հաշվարկված արժեքը միջինը 

կազմում է 650 դրամ (որը  էականորեն ցածր է շուկայականից) հավասարապես 

կիրառվել է բոլոր վարձակալների  նկատմամբ : 

    Վարձակալված  տարածքները կազմում են համալսարանին  Երևան քաղաքում 

հատկացված տարածքների (48,2հազ  քառ. մետր) շուրջ 3%-ը: Պետական 

սեփականության օգտագործման արդյունավետության բարձրացմանը կնպաստի այդ 

տարածքները վարձակալության հանձնելու աճուրդային եղանակի կիրառումը, որը 

հիմնադրամի  կողմից ընդհանրապես չի կիրառվել: 

Տարածքների վարձակալության  պայմանագրերը  ՀՀ   քաղաքացիական  օրենսգրքի  

610 հոդվածի 2-րդ կետի պահանջների  համաձայն  ստացել են նոտարական 

վավերացում ,իսկ  վարձակալական իրավունքները`պետական գրանցում (հոդվածի . 

611): 

     Համալսարանին անորոշ ժամկետով, անհատույց  օգտագործման  իրավունքով  

հանձնված   հողատարածքներից  վարձակալության  պայմանագրեր  2014  և  2015 

թվականներին  չեն կնքվել:  

Համալսարանի կազմում գործում են <<Բալահովիտ>> և <<Ոսկեհատ>> 

ուսումնափորձնական տնտեսությունները, որոնք իրականացնում են ուսումնական, 

գիտական և արտադրական գործունեություն:  

     Ոսկեհատի ուսումնափորձնական տնտեսությունը ունի 62.7 հա հողատարածք, 

որից 11 հա աղուտ հողեր են և չեն մշակվում, չի մշակվում նաև 7.0 հա խաղողի այգին: 

        Բալահովիտի ուսումնափորձնական տնտեսությունը ունի 1077 հա 

հողատարածք, այդ թվում վարելահող՝ 274 հա, խոտհարք՝ 407 հա, արոտավայր՝ 396 

հա, որոնք օգտագործվում են նպատակային: 

 Բալահովիտի ուսումնափորձնական տնտեսությունում ուսումնական պրակտիկա 

անցկացրած ուսանողների թիվը համաձայն տեղեկատվության 2014թ.-ին կազմել է 

800 ուսանող, 2015թ.-ի 9-ը ամսին՝ 560 ուսանող, արտադրական պրակտիկան 2014թ.-

ին կազմել է 40 ուսանող,  2015թ.-ի 9-ը ամսին՝ 43 ուսանող, նախադիպլոմային 

պրակտիկան 2014թ.-ին կազմել է 38 ուսանող, 2015թ.-ի 9-ը ամսին՝ 46 ուսանող: 

         Ոսկեհատի ուսումնափորձնական տնտեսությունում ուսումնական պրակտիկա 

անցկացրած ուսանողների թիվը 2014թ.-ին կազմել է 735 ուսանող, 2015թ.-ի 9-ը 

ամսին՝ 279 ուսանող, արտադրական պրակտիկան 2014թ.-ին կազմել է 2 ուսանող,  

2015թ.-ի 9-ը ամսին՝ 1 ուսանող, նախադիպլոմային պրակտիկան 2014թ.-ին կազմել է 

4 ուսանող, 2015թ.-ի 9-ը ամսին՝ 1 ուսանող:      

                                                         Գնումներ  

      Համալսարանի կողմից տրամադրված տեղեկատվության համաձայն, 

համալսարանը 2014թ-ին պետական բյուջեի  միջոցներով իրականացրել է  83,706.0 

հազ.դրամի  գնում  թվով 24 տնտեսվարող սուբյեկտների հետ կնքելով  ապրանքների 

մատակարարման, աշխատանքների կատարման և  ծառայությունների  մատուցման 

30 պայմանագրեր, 2015թ-ի հոկտեմբերի 15-ի դրությամբ՝ 12,095.1 հազ.դրամի  գնում, 

որի իրականացման նպատակով կնքվել է 15 պայմանագիր թվով 14 տնտեսվարող 

սուբյեկտների հետ: 2014 և 2015թվականներին կնքված 45 պայմանագրերից 33-ի 

գները չեն գերազանցում գնումների բազային  միավորը (մեկ  միլիոն ՀՀ դրամը):    

Համալսարանը, առանձին դեպքերում չի ապահովել  «Գնումների մասին» ՀՀ  

օրենքի (այսուհետ՝ օրենք)  և  ՀՀ Կառավարության 2011թ-ի փետրվարի 10-ի N 168-Ն 

որոշման (այսուհետ՝ որոշում) պահանջները:       

      Այսպես՝ 

 ապրանքների, աշխատանքների և ծառայությունների նախահաշվային գների 

ճշտման նպատակով շուկայի ուսումնասիրություն չի իրականացվել (որոշման 

35.1 կետ):  

 տեխնիկական բնութագրեր չեն կազմվել, կամ կազմվել են ոչ լիարժեք (օրենքի 

12 հոդված): Օրինակ. ուսանողական նստարանների վերանորոգման 

աշխատանքների գնման նպատակով հարցում է իրականացվել երեք 

կազմակերպությունների առանց նշելու աշխատանքների նկարագիրը: 

(Համալսարանի և «Գործ-555» ՓԲԸ-ի միջև 11.08.2014թ. կնքվել է 4,876.0 հազ. 

դրամի պայմանագիր): 

 գնումն իրականացվել է բանակցային ընթացակարգով այն դեպքում, երբ 

գնման առարկայի նախահաշվային գինը գերազանցել է գնումների բազային 

միավորը (օրենքի 20-րդ հոդվածի 6-րդ մաս): Օրինակ. համալսարանի և 

«Սմարթ» ՍՊԸ-ի միջև 05.12.2014թ.-ին կնքվել է 12,325.0 հազ. դրամի 

համակարգչային տեխնիկայի մատակարարման պայմանագիր: 

 Որոշման 13-րդ կետի համաձայն, գնահատող հանձնաժողովի անդամը պետք է 

ունենա մասնակիցների որակավորումը և առաջարկները գնահատելու համար 

պահանջվող մասնագիտական կարողություն, ինչը որոշվում է գնման 

առարկային համապատասխան, սակայն գնահատող հանձնաժողովը չի 

ձևավորվել համապատասխան մասնագետներից: Օրինակ. ուսումնա-

արտադրական բազայի շինարարական աշխատանքների կատարման գնման 

կազմակերպման նպատակով ձևավորված գնահատող հանձնաժողովի 

դեպքում (համալսարանի և Ա/Ձ Վադիմ Բեգլարյանի միջև 01.06.2015թ.-ին 

կնքվել է 40,000.0 հազ. դրամի թիվ «ՀԱԱՀ ՊԸԱՇՁԲ 15/01» պայմանագիրը):      

                                    Ուսանողական նպաստի ձևով ուսման   

                                   վարձի մասնակի փոխհատուցում 

  «Բարձրագույն և հետբուհական մասնագիտական կրթության մասին» ՀՀ օրենքի 

(այսուհետ` օրենք) 6-րդ հոդվածի 4.1 կետի պահանջն այն է, որ 

«Բարձրագույն ուսումնական հաստատությունը վճարովի համակարգում սովորող 

ուսանողական համակազմի առնվազն տասը տոկոսին` ուսանողների 

վարձավճարներից գոյացած բյուջեի առնվազն յոթ տոկոսի չափով, իր միջոցների 

հաշվին` հիմք ընդունելով բարձր առաջադիմությունը և սոցիալական խումբը, 

իրականացնում է ուսանողական նպաստի ձևով ուսման վարձի մասնակի 

փոխհատուցում:  

Համաձայն համալսարանի կողմից ներկայացված տեղեկատվության` 

2014/2015 ուսումնական տարվա 1-ին կիսամյակի վճարովի համակարգում սովորող 

ուսանողների թվաքանակը կազմել է 7797 ուսանող, հաշվարկված ուսման վարձը` 

903,973.0 հազ. դրամ, 2014/2015 ուսումնական տարվա 2-րդ կիսամյակի վճարովի 

համակարգում սովորող ուսանողների թվաքանակը` 7798 ուսանող, հաշվարկված 

ուսման վարձը` 823,124.8 հազ. դրամ: Ուսման վարձը զեղչված ուսանողների թիվը 

համապատասխանաբար կազմել է 245 (3.1%) և 693 (8.9%) կամ համալսարանը չի 

ապահովել օրենքի 6-րդ հոդվածի 4.1 կետի պահանջը` վճարովի ուսուցմամբ 

ուսանողների թվաքանակի նկատմամբ պակաս զեղչ է կիրառվել 2014/2015 

ուսումնական տարվա 1-ին կիսամյակում 6.9%, 2-րդ կիսամյակում`1.1%, առնվազն 

10%-ի փոխարեն: Հաշվարկված ուսման վարձի գումարի նկատմամբ 2014/2015 

ուսումնական տարվա 1-ին կիսամյակին կիրառված զեղչը կազմել է 2.5% (22,953.5 : 

903,973.0 x 100%),  2-րդ կիսամյակին` 4.2% (22,953.5 : 903,973.0 x 100%)` առնվազն 7%-

ի փոխարեն: 

Արդյունքում 2014/2015 ուսումնական տարվա 1-ին կիսամյակում թվով 534 

ուսանողների նկատմամբ չկիրառված զեղչի գումարը կազմել է  40,324.6 հազ. դրամ, 

2-րդ կիսամյակում թվով 85 ուսանողների նկատմամբ չկիրառված զեղչի 

գումարը`22,700.2 հազ. դրամ:                                            

 

                                                       Եզրակացություն       

     1.ՀՀ կրթության և գիտության նախարարություն ներկայացվող համակազմի 

(կոնտինգենտ) վերաբերյալ հաշվետվության ձևը որևէ իրավական ակտով 

հաստատված չէ:     

    2.Համալսարանի կողմից հաշվետվության գործող ձևում նախատեսված ոչ բոլոր 

տվյալներն են լրացվում: Մասնավորապես համալսարանի ղեկավար, վարչական, 

տնտեսական, ուսումնաօժանդակ և այլ անձնակազմի հաստիքային միավորների 

թիվը, դրանց աշխատավարձի ֆոնդը:     

    3.Բյուջետային միջոցների նախատեսման հաշվարկում ներառվող համալսարանի 

ղեկավար, վարչական, տնտեսական, ուսումնաօժանդակ և այլ անձնակազմի 

հաստիքային միավորների նորմատիվներ սահմանված չեն, այն դեպքում երբ դրանց 

համար հաշվարկված ֆինանսական միջոցները (աշխատավարձի ֆոնդ) կազմում են 

նախատեսվող միջոցների 75%-ից ավելի:       

    4.Ասպիրանտների ուսանողական նպաստի ձևով ուսման վարձի լրիվ 

փոխհատուցման համար նախատեսվող ֆինանսական միջոցների հաշվարկման 

հաշվարկային նորմատիվներ սահմանված չեն: 

     5.<<Հայաստանի պետական ագրարային համալսարան>> ՊՈԱԿ-ին միջնակարգ 

(լրիվ) ընդհանուր կրթության գործունեության իրականացման համար տրված թիվ 

182 լիցենզիան ՀՀ կրթության և գիտության նախարարի 12.04.2013թ. թիվ 381-Ա/Ք 

հրամանով վերաձևակերպվել է <<Հայաստանի ազգային ագրարային համալսարան>> 

հիմնադրամի անվամբ, այն դեպքում երբ 09.08.2010թ. թիվ 1287-Ա/Ք հրամանի 2-րդ 

կետով թիվ 182 լիցենզիան ուժը կորցրած է ճանաչվել:       

      6.Համալսարանը պետական բյուջեից հատկացված միջոցներով իրականացված 

գնումների գործընթացում առանձին դեպքերում չի ապահովել <<Գնումների մասին>> 

ՀՀ օրենքի և ՀՀ կառավարության 2011թ.-ի փետրվարի 10-ի N168-Ն որոշման 

պահանջները:      

      7.Համալսարանը չի ապահովել <<Բարձրագույն և հետբուհական կրթության 

մասին>> ՀՀ օրենքի 6-րդ հոդվածի 4.1 կետով նախատեսված վճարովի համակարգում 

սովորողների ուսանողական նպաստի ձևով ուսման վարձի մասնակի 

փոխհատուցման համար սահմանված չափերը: 

        

                                                      Առաջարկություններ     

                                  ՀՀ կրթության և գիտության նախարարությանը՝     

 Սահմանել բյուջետային միջոցների նախատեսման հաշվարկում ներառվող 

բարձրագույն ուսումնական հաստատության ղեկավար, վարչական, 

տնտեսական, ուսումնաօժանդակ և այլ անձնակազմի հաստիքային 

միավորների համար նորմատիվներ հաշվի առնելով ուսումնական 

հաստատության առանձնահատկությունները:       

 Սահմանել ասպիրանտների ուսանողական նպաստի ձևով ուսման վարձի 

լրիվ փոխհատուցման ֆինանսական միջոցների նախատեսման հաշվարկման 

համար անհրաժեշտ նորմատիվներ: 

 Հաստատել բարձրագույն ուսումնական հաստատության կողմից ՀՀ 

կրթության և գիտության նախարարություն ներկայացվող համակազմի 

(կոնտինգենտի) վերաբերյալ հաշվետվության ձևը (այդ թվում եռամսյակային 

հաշվետվության ձևը):     

 Սահմանել հաշվետվությունների ներկայացման հստակ ժամկետները:    

 Պայմանագրերում փոփոխություններ կատարելիս ուսումնական 

հաստատությունից պահանջել դրա անհրաժեշտության հիմնավորումները և 

հաշվարկները:        

 Ապահովել ՀՀ կրթության և գիտության նախարարի 09.08.2010թ.-ի N1287 

հրամանի 1-ին կետով նախատեսված համալսարանի կողմից միջնակարգ 

ընդհանուր 3-րդ աստիճանի կրթական ծրագիր իրականացնելու 

գործունեության լիցենզիա տալու պահանջը: 

      Հայաստանի ազգային ագրարային համալսարանին     

 Պետական բյուջեից հատկացված միջոցներով կատարվող գնումներն 

իրականացնել <<Գնումների մասին>> ՀՀ օրենքի և գնումների 

գործընթացը կարգավորող իրավական ակտերով սահմանված 

պահանջներին համապատասխան:     

 ՀՀ կրթության և գիտության նախարարություն ներկայացվող 

համակազմի (կոնտինգենտի) վերաբերյալ հաշվետվությունը      լրացնել 

ամբողջական, ներառելով դրանով պահանջվող բոլոր ճշգրիտ 

տվյալները:     

 Ապահովել <<Բարձրագույն և հետբուհական կրթության մասին>> ՀՀ      

օրենքի 6-րդ հոդվածի 4.1 կետով նախատեսված վճարովի համակարգում 

սովորողների ուսանողական նպաստի ձևով ուսման վարձի մասնակի 

փոխհատուցման համար սահմանված չափերը: 

 

 


